
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR SHQYRTIMIN E KËRKESËS SË NJË GRUPI NISMËTARËSH PËR FILLIMIN E PROCEDURAVE, PËR ZHVILLIMIN E REFRENDUMIT VENDOR NË BASHKINË TIRANË, PËR DISA ÇËSHTJE NË LIDHJE ME ZONAT E MBROJTURA TË BASHKISË TIRANË
Komisioni Qendror i Zgjedhjeve në mbledhjen e datës 08.08.2016, me pjesëmarrjen e:

Lefterije
LUZI


Kryetare

Denar

BIBA


Zv/Kryetar

Edlira

JORGAQI

Anëtare

Gëzim

VELESHNJA

Anëtar

Hysen 

OSMANAJ

Anëtar

Klement
ZGURI


Anëtar

Vera

SHTJEFNI

Anëtare


Shqyrtoi çështjen me:

OBJEKT:
Për shqyrtimin e kërkesës së një grupi nismëtarësh për fillimin e procedurave, për zhvillimin e një referendumi në Bashkinë Tiranë, për disa çështje në lidhje me zonat e mbrojtura të Bashkisë Tiranë. 
BAZË LIGJORE: Neni 23, pika 1, germa a, i ligjit nr 10019, 29.12.2008 “Kodi Zgjedhor i Republikës së Shqipërisë” i ndryshuar, neni 126, pika 2 dhe 5, neni 127, pika 1, neni 132, pika 1 dhe 4 të ligjit nr. 9087, datë 19.06.2003 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
VËREN

Në datë 28.07.2016, një grup prej 12 nismëtarësh ka paraqitur në Komisionin Qendror të Zgjedhjeve, kërkesën nr.2970 prot, datë 28.07.2016. Me anë të kësaj kërkese, grupi nismëtar i drejtohet KQZ-së për fillimin e procedurave për zhvillimin e një referendumi vendor, për disa çështje në lidhje me zonat e mbrojtura të Bashkisë Tiranë.
Kërkesën e tyre Grupi nismëtar e bën në mbështetje të nenit 2, pika 2, nenit 108, pika 2 dhe 4 të Kushtetutës së Republikës së Shqipërisë, nenit 126, pika 2 dhe 5, nenit 127, pika 1  dhe nenit 132, pika 1 dhe 4, të ligjit nr. 9087, datë 19.06.2003 i ndryshuar.
Në kërkesën e tyre Grupi Nismëtar ka argumentuar se çështja për të cilën kërkojnë fillimin e procedurave për referendum vendor, lidhet me ruajtjen dhe mbrojtjen e të ashtuquajturit Parku i Liqenit Artificial të Tiranës, duke theksuar se kjo është një çështje me interes të madh publik, pasi natyra, mjedisi dhe ruajtja e tyre ndikon në mirëqënien materiale dhe shpirtërore të njeriut. Për këtë arsye është në të drejtën e qytetarëve të Tiranës të ndërmarin iniciativa ligjore, që mbrojnë dhe zhvillojnë këtë aset të rëndësishëm, duke qenë se organet e zgjedhura vendorë të Bashkisë Tiranë, dukshëm nuk janë duke përmbushur këtë interes të qytetarëve në lidhje me parkun.
Sipas nismëtrëve referuar dispozitave ligjore të përmendura në kërkesë, kanë të drejtën të kërkojnë zhvillimin e një referendumi vendor dhe për këtë i kërkojnë KQZ-së pajisjen me Fletët-Tip për mbledhjen e nënshkrimeve të nevojshme për zhvillimin e referendumit.

KQZ, në mbështetje të nenit 132, pika 4, nenit 126, pika 2 dhe nenit 127, pika 1  të ligjit nr. 9087, datë 19.06.2003 i ndryshuar, paraprakisht verifikoi çertifikatat personale të depozituara nga nismëtarët, dhe sipas tyre rezulton se nismëtarët janë zgjedhës të Bashkisë Tiranë. 

Në lidhje me kufijtë e shqyrtimit nga Komisioni Qëndror i Zgjedhjeve, të kërkesës për zhvillimin e një referendumi, rezulton se Komisioni Qëndror i Zgjedhjeve me vendimet nr.6, datë 23.03.2016, nr. 7, datë 23.03.2016 dhe nr.8, datë 23.03.2016 jurisprudenca e konsoliduar të Gjykatës Kushtetuese
 dhe të Kolegjit Zgjedhor
 të Gjykatës së Apelit Tiranë, e ka trajtuar gjerësisht të drejtën e KQZ-së për shqyrtimin e elementëve ligjorë që duhet të përmbushë kërkesa për kryerjen e një referendum.

Në këto kushte Komisioni Qendror i Zgjedhjeve përpara miratimit të modelit të fletës tip, dhe pajisjes së grupit nismëtar me to, duhet të kontrollojë përputhshmërinë e kërkesës me rregullat e paracaktuar në pikën 1 të nenit 132 dhe pikën 5 të nenit 126 të ligjit nr. 9087, 
datë 19.06.2003, rregulla të cilat janë të detyrueshme për t’u përmbushur, në radhë të parë, nga nismëtarët.
Neni 126, “Nisma për referendum të përgjithshëm” në pikën 5 të Kodit Zgjedhor, parashikon se:
· Kërkesa për fillimin e procedurave për referendum për një çështje të një rëndësie të veçantë duhet të përshkruajë qartë çështjen që shtrohet, rëndësinë e saj si dhe qëndrimin e nismëtarëve në lidhje me atë çështje. Çështja duhet të formulohet në mënyrë të qartë, të plotë dhe pa ekuivoke dhe në mënyrë të tillë që zgjedhësit të mund të përgjigjen me "PO" ose "JO”.”  
Neni 132 “Nisma për referendum vendor”, në pikën 1 dhe 4 të tij parashikon se: 

· “Dhjetë për qind e zgjedhësve të regjistruar në listat e zgjedhësve të komunës ose bashkisë ose 20 mijë prej tyre, cilado shifër të jetë më e vogël, kanë të drejtën e referendumit vendor për një çështje të qeverisjes vendore në bashkinë ose komunën përkatëse. 
· Për zhvillimin e referendumit vendor zbatohen, për aq sa është e mundur ose e nevojshme, dispozitat e parashikuara për referendumin e përgjithshëm në pikat 2 dhe 5 të nenit 126, nenin 127 dhe në pikën 2 të nenit 128 të këtij Kodi.”

Nismëtarët në kërkesën e tyre kanë paraqitur se çështjet që duhet të shtrohen në referendum janë:

1. “A duhet të shpallet zonë e mbrojtur, në kuptim të ligjit nr.8906, dt.06.06.2002 “ Për zonat e mbrojtura “, sipërfaqja e territorit  të bashkisë Tiranë e përcaktuar në hartë me kordinatat sipas aneksit “A”, vijues në fund të kërkesës? 

2.  “A duhet të ndalohet cdo lloj ndërtimi sipas përcaktimeve të ligjit nr.107/2014 “për planifikimin dhe zhvillimin e  territorit “, i ndryshuar, në sipërfaqen e territorit të Bashkisë Tiranë e përcaktuar në kordinatat sipas aneksit “A”, vijues në fund të kërkesës, deri në shpalljen e kësaj sipërfaqe si Zonë e Mbrojtur?  
3 “A jeni dakort që lejet e zhvillimit zhvillimi dhe/ose ndërtimi sipas përcaktimeve të ligjit nr.107/2014 “Për planifikimin dhe zhvillimin e  territorit “, i ndryshuar, në sipërfaqen e territorit të Bashkisë Tiranë e përcaktuar në aneksin “A”, vijues në fund të kërkesës, të jepen në përputhje më Dokumentin përkatës të planifikimit dhe ose Planin e detajuar Vendor i cili është miratuar me një referendum?
Referuar nenit 132, pika 1 të ligjit nr. 9087, datë 19.06.2003, zgjedhësit e një njësie vendore kanë të drejtën e referendumit vendor për një çështje të qeverisjes vendore në njësinë vendore përkatëse. Neni 126, i ligjit nr. 9087, datë 19.06.2003, përcakton procedurat që duhet të ndjekin kërkuesit për zhvillimin e një rëferendumi vendor, për një cështje të caktuar.

Çështjet që shtrohen në kërkesën e nismëtrëve për zhvuillimin e një referndumi për parkun e liqenit artificial janë tre. Në këto kushte procedura e ndjekur nga grupi nismëtar për kerkesën e paraqitur nuk është në përputhje me nenin 132 dhe 126 ligjit.

Gjithashtu kërkesa për referendum e grupit nismëtar nuk plotëson elementet e saktësisë dhe qartësisë sipas përcaktimeve të nenit 126, pika 5 të të ligjit nr. 9087, datë 19.06.2003. 
Kërkesa për fillimin e procedurave për referendum për një çështje të një rëndësie të veçantë duhet të përshkruajë qartë çështjen që shtrohet, rëndësinë e saj si dhe qëndrimin e nismëtarëve në lidhje me atë çështje. Çështja duhet të formulohet në mënyrë të qartë, të plotë dhe pa ekuivoke dhe në mënyrë të tillë që zgjedhësit të mund të përgjigjen me "PO" ose "JO”.”  Nga analiza e hartimit të pyetjeve të paraqitura nga nismëtarët, rezulton se nuk ka një lidhje midis pyetjes që shtrohet për referendum dhe rëndësisë së saj. Nismëtarët nuk kanë përcaktuar qëndrimin e tyre në lidhje me këto çështje dhe qëllimin që synohet të arrihet nëpërmjet këtij referendumi. 

Sipas nenit 126, pika 5 çështja duhet të formulohet në mënyrë të qartë, të plotë dhe pa ekuivoke dhe në mënyrë të tillë që zgjedhësit të mund të përgjigjen me "PO" ose "JO. Pyetjet që shtrohen për referendum nga nismëtrët janë të paqarta dhe me elemente thellësisht teknik, të cilat ndoshta janë të kuptueshme vetëm nga specialist të fushave specifike të rregullimit të territorit. Pyetjet që shtrohen për referendum, janë të paplota, pasi pyetjet janë të lidhura me aneksin A, pa të cilin ato nuk kanë kuptim dhe nuk mund të qëndrojnë. Kordinatat e paraqitura në aneksin A, janë thellësisht teknike, dhe nuk tregojnë asnjë të dhenë nëse nuk do të shoqëroheshin dhe nga hartat konkrete, të cilat mungojnë për të saktësuar territorin për të cilin shtrohen pyetjet për referendum. 
Për sa më lartë, kërkesa për fillimin e proceduravë për zhvillimin e një refrendumit vendor, është e paqartë jo e plotë dhe në kundërshtim me kërkesat e nenit 126, pika 5 të të ligjit    nr. 9087, datë 19.06.2003. 
PËR KËTO ARSYE
Komisioni Qendror i Zgjedhjeve, bazuar në 23, pika 1, germa a, i ligjit nr 10019, 29.12.2008 “Kodi Zgjedhor i Republikës së Shqipërisë” i ndryshuar, neni 126, pika 2 dhe 5, neni 127, pika 1, neni 132, pika 1 dhe 4, i ligjit nr. 9087, datë 19.06.2003.
V E N D O S I
1. Rrëzimin e kërkesës së 12 nismëtarëve për paisjen me fletë-tip për mbledhjen e nënshkrimeve të nevojshme për referendum vendor, për disa ceshtje në lidhje me Zonat e Mbrojtura në Bashkinë Tiranë  
2. Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 30 (tridhjetë) ditёve nga shpallja e kёtij vendimi.

Ky vendim hyn në fuqi menjëherë.

� Vendimi 31/2003 i Gjykates Kushtetuese 


vendimi nr. 25, datë  24.07.2009 i Gjykates Kushtetuese;


Vendimi nr.5, datë  21.01.2011 i Gjykates Kushtetuese


vendimi nr. 8, datë 8.03.2013 i Gjykates Kushtetuese.





� Vendimi nr.1, datë 14.01.2015 i Kolegjit Zgjedhor, Vendimi nr.2, nr.3, nr.4, datë  16.05.2016 të Kolegjit Zgjedhor

